
Toponyms characterizing the features of the soil and vegetation cover of the Khromtau district 

Аңдатпа. Мақалада Ақтӛбе облысы, Хромтау ауданының топырақ және ӛсімдіктер жамылғысын 

анықтайтын топонимдер бірлестігі жӛнінде сӛз болады. Аумақтың ландшафт ерекшеліктерін 

сипаттайтын фитонимдер бірлестігінің табиғи зоналар бойынша таралу заңдылықтары мен бейнелену 

дәрежесі анықталды. Фитонимдерге талдау жасау барысында реликті маңызы бар қызылқайың, 

қараған, шілік атаулары мен осы ағаштардың бұрынғы ареалы анықталып, қалпына келтіруге 

алғышарт жасалды. 

Тҥйінді сӛздер: табиғат жағдайлары, ландшафт, фитоним, топырақ жамылғысы, ӛсімдіктер 

бірлестігі. 
 

Аннотация. В статье рассматривается совокупность топонимов, определяющих почвенный и 

растительный покров района Хромтау Актюбинской области. Определены закономерности 

распространения и степень проявления ассоциации фитонимов, характеризующих ландшафтные 

особенности территории по природным зонам. В ходе анализа фитонимов были выявлены названия 

реликтового березы киргизской, караганник, чилик и древних участков данных деревьев, а также 

созданы предпосылки для их восстановления. 

Ключевые слова: природные условия, ландшафт, фитонимы, почвенный покров, ассоциация 

растений. 
 

Abstract. The article considers a set of toponyms that define the soil and vegetation cover of the Khromtau 

district of the Aktobe region. The patterns of distribution and the degree of manifestation of the association 

of phytonyms characterizing the landscape features of the territory by natural zones are determined. During 

the analysis of phytonyms, the names of the relict birch of kirghiz, karagannik, chilik and ancient sites of 

these trees were identified, as well as prerequisites for their restoration were created. 

Key words: natural conditions, landscape, phytonym, soil cover, plant association. 

 

Хромтау ауданы Ақтӛбе облысының солтүстігінде орналасқан. Аудан солтүстігінде 

Ресей Федерациясының Орынбор облысымен және Ақтӛбе облысының Қарғалы ауданымен, 

батысында Алға ауданымен, шығысында Әйтеке би ауданымен, оңтүстігінде Мұғалжар 

ауданымен шектеседі. Хромтау ауданының аумағы 12 мың км
2
 және ол кӛлемі жағынан 

Ақтӛбе облысының аудандары арасында 8-ші орынға ие. Ауданның әкімшілік орталығының 

негізі 1940 жылы қаланған Хромтау қаласы.  

Аудан территориясы дала және құрғақ дала зонасында орналасқандықтан топырағы 

қызғылт қоңыр топырақты, кей топырақтың құрамы бос және қиыршық құм мен, тау 

жыныстарының үгінді сынықтары кӛптеп кездеседі. Ауданның оңтүстігі мен оңтүстік 

шығысының ауқымды құмақ жерлермен шектеседі. Аудан жерінің топырағы негізінен құрғақ 

дала белдеміне тән сұр, сортаңды сұр (оңтүстік-батысы мен оңтүстігінде) қоңыр, бозғылт 

қоңыр (кейде қызғылт қоңыр) топырақ болып келеді. Ӛзен аңғарларында шалғынды сұр, 

шалғынды қоңыр топырақ қалыптасқан . 

Хромтау ауданының топырақ жамылғысы ерекшеліктерін анықтайтын топонимдер 

қатарына жатады: Ақбалшық Қарасу (сай
2
), Ақсу (сай), Кызылсу (өзен, ауыл), Шөлқұдық 

(қиранды), Қызылқұдық (құдық
2
), Аққұдық (ауыл

2
), Аққұдық (қоныс

4
), Аққұдық (қыстау

2
) [3, 

8, 4].  

Сарысай – Қызылсу селолық округіне қарасты елді мекен. Отызыншы жылдары 

кӛшпелі халық жері малға шүйгін әрі ылғалды, топырағы мен сазы сары сайға қоныстанған. 

Сазының сары түсті болуына байланысты осылай атап кеткен. Қызылжар – Дӛң селолық 

округіне қарасты қиранды. Жар топырағының қызыл жоса тәріздес түсуіне байланысты 

қойылған. Қызыл үй – Бӛгетсай селолық округіне қарасты қыстақ. Топырағы қызғылт болып, 

сол кезде қызыл кірпіштен үйлер салынған, осыған байланысты «Қызыл үй» деп аталған. 

Қопа – селолық округ орталығының атауы. Бетін қамыс, шӛптесін ӛсімдік басып жатқан 

кӛлшікті, құмды жер. Ор ӛзенінің жағасында орналасқан. Қамысының қалың болуына 

байланысты «Қопа» деп аталған [9]. 

Хромтау ауданының территориясының топырақ жамылғысының кӛп түрлілігіне 

байланысты ӛлкенің ӛсімдік жамылғысы да әркелкі, алуан түрлі. Ӛзендердің бойында шоқ 

талдар, қалың талдар, итмұрын кӛптеп ӛседі. Ӛсімдіктердің 50-ден астам түрі кездеседі. 

Ауданның оңтүстік шығысының шағын бӛлшектерін ақселе алып жатыр. Кӛптаралған 

ӛсімдіктер түрлері: ақбас жусан, шабындық жалбызы, шрени қызғалдағы, кәдімгі киікшӛп, 

жуа, табан жапырақ, азиялық ошаған, шай қурай, жидек, құлмақ, бетеге, ащы жусан, сары 

жоңышқа, кӛкбас, итмұрын, орақ тәрізді жоңышқа, ақселеу, кӛктікен, жұқа жапырақты 

кӛнбас, алабұта (кесте 1). 

 
Кесте 1 – Хромтау ауданының аумағындағы жоғалып кеткен және сирек кездесетін ӛсімдік 

түрлері мен олардың топоним жасау белсенділігі 
 

Ӛсімдіктер фотосуреті Ӛсімдік-тер 

түрлері 

Ӛсімдіктер туралы жалпы мәлімет Топоним 

жасау 

белсенділігі 

 

Қызылқайы

ң (Betula 

kirghisorum) 

Қырғыз қайыңы деп те аталады. 

Қайыңдар тұқымдасына жатады. 

Қарағайлы ормандарда, тұздылығы 

жоғары құм тӛбелер арасында, 

далалық жерлерде ӛседі. Сирек 

кездесетін эндемик ӛсімдік түріне 

жатады. Таралу аймағы азайып бара 

жатқандықтан Қазақстанның Қызыл 

кітабына енгізілген. 

Қызылқайың 

 

Қараған 

(Caragana) 

Бұршақ тұқымдасына жататын бұта 

(ағаш). Қазақстанда Ақмола, Шығыс 

Қазақстан, Алматы, Ақтӛбе, Атырау 

облыстарының ӛзен алқаптарында, 

орман шетінде, шӛлде, орманды 

далада, тоғайда, таудың тастақты 

беткейлерінде ӛсетін 18 түрі бар.  

Қарағанды-

сай (сай), 

Қарағансай 

(сай
4
, тау, 

қыстау) 

1-кестенің жалғасы 

 

Шілік 

(лат. Salix 

rosmarinifoli

a) 

Талдар тұқымдасының тал туысына 

жататын аласа бұта. Қазақстанда 

Тобыл – Есіл атырабында, Солтүс-

тік Қазақстанда, Ақтӛбе облысында, 

Сарыарқаның батысында шымтезек-

ті жерлерде, ӛзен алқабында, 

ылғалды шабындықтарда ӛседі. 

Шіліксай 

(ауыл), 

Шілікті 

екінші (ӛзен), 

Шілікті 

үшінші 

(ӛзен), 

Шіліктісай 

(ауыл), 

Шілікті 

(ӛзен
2
, тау

2
, 

қоныс
2
) 

Ескертпе: [5] әдебиет көзіне негізделіп, автор құрастырған 

 

Хромтау ауданы ӛсімдік жамылғысы түрлік құрамы бойынша алуан түрлі. Жекелеген 

флора түрлерінің атаулары және олардың ақпараттық құндылығы кӛптеген географиялық 

нысандардың номинациялануына негіз болды. Осыған сәйкес аудан аумағындағы 

топонимдер құрамында кездесетін ӛсімдік атаулары – фитонимдерді қарастыруға болады. 

Топонимдер құрамында белгілі бір табиғат зоналарында ӛсетін ағашты-бұталы және 

шӛптесін ӛсімдіктер атаулары кӛрініс тапқан. Соның ішінде бұтақ ӛсімдігі және жоса 

ӛсімдігі аудан аумағында кӛп таралған (кесте 2, сурет 1, 2) [10, 55 б.]. 
 

Кесте 2 – Хромтау ауданының фитотопонимдер топтамасы 
 

№ Фитонимдер 

атауы 

Топонимикалық белсенділігі 

1 аша Тiкаша (қыстау
2
, ӛзен), Ортааша (ӛзен, қыстау) 

2 бақ  Бақсайыс (кӛл) 

3 бұтақ Жарлыбұтақ (ӛзен, қоныс), Қарабұтақ (ӛзен), Жарбұтақ (ауыл), Басқарабұтақ 

(қоныс), Тастыбұтақ (сай, ӛзен), Толемис Тастыбұтағы (сай
2
) 

4 жоса Жоса (бейіт, сай, кӛл, қиранды), Жосалы (қыстау, тармақ) 

5 кӛкпек Кӛкпекті (сай
2
, ӛзен

2
, қоныс

2
) 

6 қайын Қызылқайын (дала қосы, ӛзен) 

7 қамыс Қамыстыкӛл (кӛл) 

8 қараағаш Қараағаш (ӛзен
4
) 

9 қараған  Қарағандысай (сай), Қарағансай (сай
4
,тау, қыстау) 

10 қияқ  Қияқтықұдық (қоныс
2
) 

11 қоға Қоғатық (сай, ӛзен) 

12 қопа Құлаққопа (сай), Қопа (қыстау, ауыл, кӛл) 

13 шілік Шіліксай (ауыл), Шілікті екінші (ӛзен), Шілікті үшінші (ӛзен), Шіліктісай 

(ауыл), Шілікті (ӛзен
2
, тау

2
, қоныс

2
) 

14 тал Табантал (ӛзен, ауыл), Талдыаша (ӛзен), Талдыбұлақ (ауыл) 

Талдысай (сай, ауыл) 

15 терек Кӛктерек (қоныс, сай, ауыл), Терексай (сай) 

16 тоғай Кӛптоғай (ауыл) 

Ескертпе: [1] әдебиет көзіне негізделіп, автор құрастырған 

Ескертпе – [7] әдебиет көзіне негізделіп, автор құрастырған 
 

Сурет 1 – Хромтау ауданындағы ӛсімдік атауларының топонимдердегі кӛрінісі 

 

Жарбұтақ – Абай селолық округіне қарасты елді мекен. Бұл елді мекеннің атауы 

Жарбұтақ сайының атымен байланысты. Жарбұтақ аталуының себебі – сол жердегі биіктеу 

жар үстінде екі тал ӛседі екен, соған байланысты тұрғындар Жар+лы+бұтақ деп атаған, 

кейіннен дыбыстық ӛзгерістердің нәтижесінде Жарбұтаққа айналған. Жосалы – Қопа ӛңіріне 

қарасты қыстақ. Ор ӛзенінің атырабында жосаның мол болуымен байланысты. 

Көктөбе – тӛбенің тасы немесе ӛсімдігі кӛк болуына байланысты осылай аталған. 

Қызылқайың – Қызылсу селолық округі аумағындағы ӛзен. Маңайында қайыңның бір түрі 

ӛскен, сол себепті қойылған атау. Миялы – Бӛгетсай селолық округіне қарасты қыстақ. Мия 

шӛбінің кӛп ӛсуіне байланысты аталған. Тікаша – Бӛгетсай аулындағы қарасты қыстақ. 

Ертеректе үлкен колхоз болған. Табиғаты қырлы болып келеді. Үлкен екі қыр алыстан 

қарағанда, ағаштың ашасындай тік болып кӛрінеді. Жердің осындай ерекшелігіне 

байланысты қойылған атау. 

Талдыбұлақ – Бӛгетсай селолық округіне қарасты елді мекен Жаркӛл, Жоса кӛлдері бар 

колхоз іріленіп, 3 Интернационал атындағы колхозға айналды.Кейін ауыл жанынан талдың 

арасынан бұлақ кӛзі ашылып, соған байланысты ауыл адамдары Талдыбұлақ деп атап кеткен. 

Жағасында ӛскен талы кӛп бастау, сол маңдағы бұлақдегенді білдіреді. Төсқайыңсай – 

Ақжар селолық округіне қарасты қыстақ, мал ұстауға ӛте ыңғайлы, тау баурайындағы 

қайынды сайға халық мекендей бастап, тұрғылықты жерлерін Тӛсқайыңсай деп атап кеткен. 

Шіліктісай – Бӛгетсай аулына қарасты елді мекен. Осы ауылдың тұсында ағып жатқан сай 

бойында шілік кӛп оскен. Соған байланысты Шіліктісай аталып кеткен [2].  

Дәстүрлі мал шаруашылығының жүргізілуі аумақтағы мал азықтық ӛсімдік түрлерінің 

топонимдер жасалуына негіз болды. Сондай мал азықтық дақылдар қатарына биіктігі 40 – 50 

см кӛп жылдық астық тұқымдас қияқ (Elymus)ӛсімдігі жатады. Қазақстан бойынша сортаңды 

далада, шалғындарда, сортаңдарда және барлық тыңайған жерлерде ӛседі.  

Ескертпе – [7] әдебиет көзіне негізделіп, автор құрастырған 
 

Сурет 2 – Хромтау ауданының фитонимдер картасы 

 

Әсіресе ірі қара мен жылқы малы үшін орташа азықты дақыл болып есептеледі. Аудан 

бойынша қияқ, қияқтықұдық (қоныс) және т.б. фитонимдер қайталанып кездеседі. 

Кейбір шаруашылық пен табиғатты пайдалануға байланысты атаулардан антропогендік 

мәдени ландшафттарға тән адамдардың іс-әрекетінен туындаған терминдер арқылы 

жасалатын атауларды да кездестіруге болады. Егіншілікпен байланысты егін сӛзімен 

жасалған атаулардың болуы аудан аумағында жер шаруашылығының да дамығанын 

кӛрсетеді. Әрине бұл атаулар XIXғ. Тың жерлерді игерумен де байланысты болуы әбден 

мүмкін. Егіншілік терминдері аумақтың ландшафттық кешендеріне антропогендік ықпал ету 

дәрежесін кӛрсетеді. Хромтау ауданында географиялық атауларға талдау жасау барысында 

егін терминімен жасалған бірнеше атаулар анықталды: Егіндісай сайлары – «егін егілген 

сай», секілді және т.б.  

Хромтау ауданында топонимдер арасында тараған ӛсімдік атауы – ши. Ши астық 

тұқымдас шӛптесінді ӛсімдік түріне жатады. Ши ӛсімдігіне қатысты топонимикалық 

мәліметтерді ландшафттық индикацияда пайдалану мүмкіндігі қызығушылық тудырады. 

Геоботаник ғалымдар С.В. Викторов пен А.Г. Чекишев ши және қамыс ӛсімдіктерін 

гидроиндикатор ретінде пайдаланған және оның кӛмегімен жер асты суларының тереңдігі 

мен минералдық құрамын анықтауда пайдаланған. Әсіресе шидің түрлері бойынша жер асты 

суларының әр түрлі тереңдіктерін және минералдану дәрежесін нақты есептеп кӛрсеткен.  

1897 ж. Парижде шыққан Жизнь киргизских степей атты еңбекте Б.Залесский 

қазақтардың сайын далада су кӛздерін қаулай ӛскен шиге қарап табатынын хабарлайды. 

«Ши» лексемалы топонимдер жер асты суын табу үшін индикатор қызметін атқарады деген 

ойға келеді. Аумағының кӛп бӛлігін шӛл ландшафтысы алып жатқан Хромтау ауданы 

топонимдерінде ши ӛсімдігінің атауының шоғырлануы осындай индикаторлық қызметінен 

туындауы әбден мүмкін. Аудан аумағындағы Шилісай, (сай); Шийлисай (сай), Шийлисай 

(ауыл) топонимдер кездеседі. 

Сол сияқты Қазақстанның шӛлейт және шӛл зоналарының топонимдердегі кӛрінісін 

сипаттау барысында көкпек ӛсімдігінің шӛлейтті құбылыстардың индикатор қызметі туралы 

К.Д. Каймулдинованың, К.Т. Сапаровтың зерттеулерінде қарастырылған. Қазақстандық 

геоботаник Б.А. Быковтың зерттеулеріне сәйкес кӛкпектің шӛлейт зонасында, сонымен қатар 

шӛлдің солтүстігіндегі сортаң топырақтарда таралған, доминанта ӛсімдік ретінде «кӛкпекті 

жайылымдар» қалыптастырады. Хромтау ауданының аумағында кӛкпек ӛсімдігінің 

атауымен жасалған Кӛкпекті (сай), Кӛкпекті (ӛзен), Кӛкпекті (ӛзен), Кӛкпекті (қоныс), 

Кокпекти (сай), Кокпекти (ӛзен), Кокпекти (ӛзен), Кокпекти (қоныс) топонимдері анықталды 

және олар шӛлейт зонасы аймағына сәйкес келеді. Аудан топонимдерінде ӛзен мен кӛлдердің 

жағалауларында, су қоймалары түбінде ӛсетін ылғал сүйгіш ӛсімдіктермен байланысты 

топонимдердің таралуында белгілі бір заңдылықтар сақталған. Мұндай ӛсімдік түрлеріне 

қамыс, құрақ ӛсімдігі жатады. Көкпекті – Абай селолық округіне қарасты Ор ӛзенінің 

саласы. Кӛкпек (шӛп) +ті жұрнақ сӛз тіркесінен жасалған атау. Яғни, «Кӛкпек кӛпӛскен, кӛгі 

кӛп жер» дегенді білдіреді [1, 6]. 

Кез-келген аумақтың табиғи жағдайларының бірнеше ғасырлар, мыңжылдықтар бойы 

ӛзгеріске ұшырағаны, суық климаттың ыстық климатқа немесе оған керісінше процестердің 

жүріп отырғандығы белгілі. Бұл жағдайлар сол аумақтардағы флораның қалыптасуына 

тікелей әсер етіп отырды. Ӛткен дәуірлердегі ӛсімдіктер дүниесінің құрамын зерттейтін 

арнайы палеоботаника ғылымы флора тарихы ареалдарын кӛрсете алады. Топонимикалық 

зерттеулер нәтежесі осындай мәліметтермен толықтырылған жағдайда зерттеу жұмыстары-

ның құндылығы біршама артады. 

Топырақ жамылғысы мен фитотопонимдер бойынша зерттеулерімізде Хромтау ауданы 

аумағында кездесетін топырақ және ӛсімдік атауларына байланысты топонимдер жүйесі 

анықталып топтастырылды. Олардың таралуы ареалдары анықталып, кесте және карта 

түрінде кӛрсетілді. Ӛсімдік атаулары негізінде жасалған топонимдер ӛңірдің табиғи 

ерекшеліктері мен олардың шаруашылықтағы кӛрінісі жӛнінде мол ақпарлар береді. Шет 

ауданында кездесетін фитонимдерге талдау жасау барысында реликті маңызы бар ӛсімдік 

атаулары осы ағаштардың бұрынғы ареалын анықтауға мүмкіндік береді, реконструкцияға 

(қалпына келтіру) жасауға алғышарт жасалды. Қазақ халқының табиғатты пайдалану және 

қорғау дәстүрлерінің сипаты топонимиялық жүйеде нақты кӛрініс тапты.  

Ландшафттардың байырғы сипатын қалпына келтіруде жергілікті географиялық 

терминдер негізінде қалыптасқан топонимдердің маңызы зор. Жергілікті топонимиялық 

мәліметтерді байырғы ландшафттарды қалпына келтіру (реконструкция) ісінде пайдалану 

мүмкіншіліктері топонимдердің кӛп жағдайда табиғат ерекшеліктерін дәл бейнелейтіндігіне 

негізделген. Жалпы алғанда, палеогеографиялық жағдайды қалпына келтіруде осындай 

зерттеулердің маңызы зор: топонимдердің пайда болу кезеңіндегі табиғат жағдайлары 

олардың мағыналық жүктемесінде кӛрініс тапқанымен, қосымша дәлелдерді қамту арқылы 

ғана топонимдердің тарихи географиядағы қолданбалы мәні нақты ашылады. Басқаша 

айтқанда, ландшафтарды қалпына келтіруде тек топонимикалық деректерді пайдалану 

жеткіліксіз, бұл деректер палеоботаникалық, палеогеографиялық деректермен толықтыры-

лып зерттелуі қажет деп білеміз.  

Аңдатпа. Ростовск қорығының Цаған-Хак учаскесінің аумағында ӛсімдіктер мен саңы-

рауқұлақтардың 13 сирек кездесетін түрі анықталды, оның ішінде 5 түрі алғаш рет ұсынылды. Бұл 

қыналардың екі түрі, Cetraria steppae және Cladonia convolute, 1 макромицет: Polyporus rhizophilus, 

жабықтұқымды ӛсімдіктердің 10 түрі: Althenia orientalis, Tamarix gracilis, Frankenia pulverulenta, Allium 

regelianum, Bellevalia sarmatica, Iris pumila, Stipa sareptana, Stipa ucrainica, Tulipa biflora, Tulipa 

schrenkii. Әрбір түр үшін ценопопуляциялардың қысқаша сипаттамасы, саны, тығыздығы, ал кейбір 

түрлері үшін жастық құрылымы берілген.  

Тҥйінді сӛздер: ерекше қорғалатын табиғи аумақ, биологиялық әртүрлілік, «Ростовский» қорығы, 

Цаган-Хак, Ростов облысы, сирек кездесетін түрлер. 
 

Аннотация. На территории участка Цаган-Хак заповедника «Ростовский» выявлены 13 редких видов 

растений и грибов, из которых 5 видов приводятся впервые. Это 2 вида лишайников: Cetraria steppae 

и Cladonia convolute, 1 макромицет: Polyporus rhizophilus, 10 видов покрытосеменных растений: 

Althenia orientalis, Tamarix gracilis, Frankenia pulverulenta, Allium regelianum, Bellevalia sarmatica, Iris 

pumila, Stipa sareptana, Stipa ucrainica, Tulipa biflora, Tulipa schrenkii. Для каждого вида приводится 

краткая характеристики ценопопуляций, численность, плотность, для некоторых видов – возрастная 

структура. 

Ключевые слова: особо охраняемая природная территория, биологическое разнообразие, заповедник 

«Ростовский», Цаган-Хак, Ростовская область, редкие виды.  
 

Аbstract. 13 rare species of plants and fungi have been identified on the territory of the Tsagan-Hak section 

of the Rostov Nature Reserve, of which 5 species are listed for the first time. These are 2 species of lichens: 

Cetraria steppae and Cladonia convolute, 1 macromycete: Polyporus rhizophilus, 10 species of 

angiosperms: Althenia orientalis, Tamarix gracilis, Frankenia pulverulenta, Allium regelianum, Bellevalia 

sarmatica, Iris pumila, Stipa sareptana, Stipa ucrainica, Tulipa biflora, Tulipa schrenkii. For each species, a 

